
Cwestiynau Ysgrifenedig y Cynulliad i'w hateb ar 26 Gorffennaf 2006

R - Yn dynodi bod yr Aelod wedi datgan buddiant.
W - Yn dynodi bod y cwestiwn wedi'i gyflwyno yn Gymraeg.

(Dangosir rhif gwreiddiol y cwestiwn mewn cromfachau)

Gofyn i Brif Weinidog Cymru

Leanne Wood (Canol De Cymru): Beth oedd cost dylunio, argraffu, cyhoeddi, ysgrifennu a 
chynhyrchu adroddiad blynyddol y Prif Weinidog bob blwyddyn y cafodd ei gyhoeddi ers 
1999. (WAQ47629)

Rhodri Glyn Thomas (Dwyrain Caerfyrddin a Dinefwr): A wnaiff y Gweinidog ddatganiad 
ar y goblygiadau o ran cynllunio ar gyfer argyfyngau sifil posibl yng Nghymru o ganlyniad i 
newidiadau yng ngwasanaethau'r crwner yng Nghymru. (WAQ47646)

Gofyn i'r Gweinidog dros Fenter, Arloesi a Rhwydweithiau

Nicholas Bourne (Canolbarth a Gorllewin Cymru): Pa gymorth ariannol a ddarparwyd 
gan Lywodraeth Cynulliad Cymru a'i hasiantaethau i Celtic Energy mewn perthynas â Safle 
Glo Brig Pwll y Dwyrain yng Ngwauncaegurwen. (WAQ47639)

Nicholas Bourne (Canolbarth a Gorllewin Cymru): Pa drafodaethau y mae'r Gweinidog 
wedi eu cael gyda chydweithwyr yn San Steffan ynghylch trosglwyddo cyfrifoldeb am 
brosiectau creu ynni dros 50 megawat i'r Cynulliad Cenedlaethol. (WAQ47640)

Nicholas Bourne (Canolbarth a Gorllewin Cymru): A wnaiff y Gweinidog ddarparu 
manylion unrhyw ohebiaeth rhyngddo â'i gydweithwyr yn San Steffan ynghylch trosglwyddo 
cyfrifoldeb am brosiectau creu ynni dros 50 megawat i'r Cynulliad Cenedlaethol. 
(WAQ47641)

Jocelyn Davies (Dwyrain De Cymru): A wnaiff y Gweinidog nodi pa ganran o wariant 
Network Rail yn y Cynllun Busnes Strategol Cychwynnol ar gyfer Cyfnod Rheoli 4 - 2009/10 
hyd 2013/14 sydd wedi ei ddyrannu (a) i Gymru (b) i Loegr (c) i Gymru a Lloegr a (d) i'r 
Alban. (WAQ47638)

Gofyn i'r Gweinidog dros yr Amgylchedd, Cynllunio a Chefn Gwlad

David Davies (Mynwy): Pa gamau y mae Llywodraeth Cynulliad Cymru yn bwriadu eu 
cymryd yn dilyn yr ymgynghoriad ar garthffosydd heb eu mabwysiadu. (WAQ47628)

Gofyn i'r Gweinidog dros Iechyd a Gwasanaethau Cymdeithasol



Laura Anne Jones (Dwyrain De Cymru): Pa gamau y mae Llywodraeth Cynulliad Cymru 
yn eu cymryd i sicrhau bod nyrsio un i un ar gael i fabanod mewn unedau gofal dwys yn 
Nwyrain De Cymru. (WAQ47622)

Peter Black (Gorllewin De Cymru): Beth oedd cyfanswm cost y panel annibynnol a 
luniodd yr argymhelliad i symud niwrolawdriniaeth i Gaerdydd, ac o ba gyllideb y talwyd y 
costau. (WAQ47623)

Rhodri Glyn Thomas (Dwyrain Caerfyrddin a Dinefwr): A wnaiff y Gweinidog nodi'n glir a 
fydd angen i unrhyw fferyllwyr gludo silindrau ocsigen i gleifion ar ôl Gorffennaf 2006, ac a 
wnaiff nodi'n glir a fydd y fferyllwyr hynny y bydd gofyn iddynt gludo silindrau i gleifion yn 
cael eu talu. (WAQ47624)

Dai Lloyd (Gorllewin De Cymru): A wnaiff y Gweinidog ddatganiad ar unrhyw gynlluniau 
tymor hir sydd ganddo i ddatblygu gwasanaethau ar gyfer pobl sydd ag anhwylder bwyta, ac 
a wnaiff nodi sut y bydd yn cynnwys rhanddeiliaid yn y cynlluniau hynny. (WAQ47625)

Dai Lloyd (Gorllewin De Cymru): A wnaiff y Gweinidog ddatganiad ar ba gamau y mae'r 
Byrddau Iechyd Lleol wedi eu cymryd hyd yma i ddatblygu gwasanaethau ar gyfer pobl ag 
anhwylderau bwyta. (WAQ47626)

Kirsty Williams (Brycheiniog a Sir Faesyfed): A wnaiff y Gweinidog ddatganiad ar 
argaeledd triniaeth ar gyfer pobl sy'n dioddef o iselder a gofid cronig. (WAQ47634)

Jonathan Morgan (Canol De Cymru): Os bydd meddyg mewn ysbyty neu weithiwr iechyd 
proffesiynol priodol yn penderfynu bod angen llawdriniaeth ar gleifion, a yw'r cleifion hynny 
yn cael eu hychwanegu at y rhestrau aros priodol yn syth, ac os oes eithriadau, a wnaiff y 
Gweinidog ddatganiad ar yr eithriadau hynny. (WAQ47637)

Jonathan Morgan (Canol De Cymru): Beth yw cost flynyddol apwyntiadau am lawdriniaeth 
sy'n cael eu canslo yng Nghymru, ac a wnaiff y Gweinidog ddarparu dadansoddiad o'r ffigur 
a) fesul Ymddiriedolaeth y GIG a b) fesul dyddiad dros y 5 mlynedd diwethaf. (WAQ47636)

Jonathan Morgan (Canol De Cymru): Beth yw'r prif resymau a gofnodwyd ar gyfer canslo 
apwyntiadau llawdriniaeth yng Nghymru. (WAQ47635)

Jenny Randerson (Canol Caerdydd): A oes bwriad gan y Gweinidog i gyhoeddi 
Fframwaith Gwasanaeth Cenedlaethol ar gyfer Clefyd Rhwystrol Cronig yr Ysgyfaint, yn 
debyg i'r hyn a gyhoeddwyd yn ddiweddar yn Lloegr. (WAQ47627)

Leanne Wood (Canol De Cymru): Beth oedd cost hawliadau yn sgil esgeuluster meddygol 
i'r GIG yng Nghymru bob blwyddyn rhwng 1999/2000 a 2005/06 a pha ganran o'r gost oedd 
yn cynrychioli ffïoedd cyfreithiol. (WAQ47630)



Rhodri Glyn Thomas (Dwyrain Caerfyrddin a Dinefwr): A wnaiff y Gweinidog nodi sut y 
bydd cleifion y mae angen silindrau ocsigen arnynt ar ôl 1 Awst 2006 yn eu derbyn (i) os 
oes crynodydd ganddynt yn eu cartrefi ond nad ydynt yn gallu gadael eu cartrefi; (ii) os nad 
ydynt wedi cael eu hasesu gan Air Products, (iii) os ydynt wedi cael eu hasesu gan Air 
Products. (WAQ47642)

Jenny Randerson (Canol Caerdydd): Pa gyswllt a gafwyd rhwng swyddogion Llywodraeth 
Cynulliad Cymru a'r Adran Iechyd ynghylch penodiad Cyfarwyddwr Prosiect Uned Cyflawni 
a Chefnogi yr Ysbyty Orhtopedeg Brenhinol, Birmingham. (WAQ47645)

Jenny Randerson (Canol Caerdydd): A oedd swyddogion Llywodraeth Cynulliad Cymru 
yn ymwybodol o ymchwiliad y Comisiwn Archwilio i gontractau yn yr Ysbyty Orthopedeg 
Brenhinol, Birmingham cyn penodiad Cyfarwyddwr Prosiect Uned Cyflawni a Chefnogi GIG 
Cymru. (WAQ47644)

Jenny Randerson (Canol Caerdydd): Beth oedd rôl swyddogion Llywodraeth Cynulliad 
Cymru ym mhenodiad Cyfarwyddwr Prosiect Uned Cyflawni a Chefnogi GIG Cymru gan 
AGAAGI. (WAQ47643)

Gofyn i'r Gweinidog dros Gyfiawnder Cymdeithasol ac Adfywio

Leanne Wood (Canol De Cymru): O ran y tabl a ddarparwyd gyda WAQ 45279, a wnaiff y 
Gweinidog nodi pa fath o wariant sydd wedi ei ddiffinio (a) fel gwariant craidd a (b) ar gyfer 
prosiectau, a chynnwys enghreifftiau o bob math o wariant. (WAQ47633)

Leanne Wood (Canol De Cymru): Faint o gynghorwyr sy'n aelodau o bartneriaethau 
Cymunedau yn Gyntaf a beth yw eu hymlyniadau gwleidyddol. (WAQ47632)

Leanne Wood (Canol De Cymru): Sut y caiff llwyddiant Cymunedau yn Gyntaf o ran 
cynyddu gallu mewn cymunedau ei fesur ac a wnaiff y Gweinidog ddiffinio 'cynyddu gallu'. 
(WAQ47631)

